Paano Tatapusin ang Pagiging Tagapangalaga

Sino ang puwedeng humingi sa
hukuman na tapusin ang pagiging
tagapangalaga ng isang tao?

Kung ikaw ang tagapangalaga, ang bata o

ang mga magulang ng bata, puwede mong
hingin sa hukuman na tapusin ang iyong

pagiging tagapangalaga.

Kailangan ko bang hingin sa
hukuman na tapusin ang aking
pagiging tagapangalaga?

Hindi lagi. Ang pagiging tagapangalaga ay
awtomatikong natatapos kung ang bata ay:

* naging 18 taong gulang

* inampon

* nag-asawa

* npamatay, o

* ipinahayag na may sapat na gulang
(binigyang-laya)

Tandaan: Kung ito ay isang Pangangalaga

ng Ari-arian (upang pangalagaan ang pera at

propyedad ng bata), dapat ka pa ring

magharap ng isang pangwakas na ulat sa
Hukuman. (Probate Code §1600)

Paano ko hihingin ko sa hukuman

na tapusin ang aking pagiging

tagapangalaga?

Sagutan ang mga pormang ito. At saka,

dalhin ang iyong orihinal + 3 kopya sa

Opisina ng Klerk sa Silid 103.

O GC-255 — Petition for Termination of
Guardianship

O GC-020 - Notice of Hearing

O PGF-4 — Petitioner’s Declaration

Saan ko makukuha ang mga
pormang ito?

Makukuha mo ang mga porma sa:
* Opisina ng Klerk, Silid 103

* ACCESS Center, Silid 208

* O i-download ang mga ito mula sa:
www.courtinfo.ca.gov/forms

Kailangan ko bang ‘magbigay ng
paunawa’ na gusto kong tapusin
ang pagiging tagapangalaga?

Oo. Kailangan magbigay ka ng paunawa sa
pamamagitan ng koreo sa lahat ng taong
tumanggap ng paunawa nang magsimula
ang kaso. (Nang iharap ang pagiging
tagapangalaga.)

Dapat kang magbigay ng paunawa nang hindi
kukulangin sa 15 araw bago ang pagdinig.

Para sa tulong, tingnan ang mga pahina 7-9
ng manwal ng pagiging tagapangalaga.

Kailangan ko bang ‘magbigay ng
paunawa’ sa mga kamag-anak na
pumapayag na tapusin ko ang
aking pangangalaga?

Hindi. Papirmahin mo lamang sila sa likod ng
GC-255 — ang pormang Consent and Waiver.

Kailangan ko bang pumunta sa
Hukuman?

Oo. Pumunta sa hukuman sa petsa ng iyong
pagdinig. Sagutan ang GC-260 (Order
Terminating Guardianship) at dalhin ito.

Kung ang Hukuman ay nagpasiyang tapusin
ang iyong pagiging tagapangalaga, pipirmahan
ng hukom ang pormang ito. Kasunod nito,
dalhin ang pormang ito (+ 2 ekstrang kopya) sa
Opisina ng Klerk, Silid 103.

Tatapusin ba ng Hukuman ang
aking pagiging tagapangalaga?

Depende sa kaso. Tatapusin lamang ng
hukuman ang iyong pagiging tagapangalaga
kung naniniwala ang hukom na ito ay
makakabuti sa bata.

